
ਧਮਕੀ ਅਤੇ ਉਤਪੀੜਣ ਵਿਰੋਧੀ ਨੀਤੀ
ਸਾਡਾ ਇਹ ਅਟੱਲ ਵਿਸ਼ਵਾਸ ਹੈ ਕਿ ਕਿਸੇ ਵੀ ਤਰ੍ਹਾਂ ਦੀ ਧਮਕੀ ਜਾਂ ਉਤਪੀੜਣ ਕਦੇ ਵੀ ਉਚਿਤ ਸਾਬਿਤ ਨਹੀਂ ਹੁੰਦੇ ਹਨ 

ਪੰਨਾ ਆਖਰੀ ਵਾਰ 2 ਅਪ੍ਰੈਲ 2025 ਨੂੰ ਅੱਪਡੇਟ ਕੀਤਾ ਗਿਆ।
ਇਸ ਵੈਬਪੰਨੇ ਵਿੱਚ ਹਾਲ ਦੀ ਦੀਆਂ ਅੱਪਡੇਟਾਂ ਲਈ ਬਦਲਾਵ ਲੌਗ ਦੇਖੋ।

ਇਹ ਨੀਤੀ ਇਸ ਬਾਰੇ ਹੈ ਕਿ ਅਸੀਂ ਧਮਕੀ ਅਤੇ ਉਤਪੀੜਣ ਨੂੰ ਬੰਦ ਕਰਨ ਅਤੇ ਰੋਕਣ ਲਈ ਕੀ ਕਰਦੇ ਹਾਂ, ਅਤੇ ਇਹ ਯਕੀਨੀ ਬਣਾਉਂਦੀ ਹੈ ਕਿ Girlguiding ਸਾਰਿਆਂ ਲਈ ਇੱਕ ਸੁਰੱਖਿਅਤ ਅਤੇ ਲਾਭਕਾਰੀ ਸਥਾਨ ਹੈ।
ਇਹ ਨੀਤੀ Girlguiding ਵਿੱਚ ਸਾਰੇ ਬਾਲਗ਼ ਸਵੈਸੇਵਕਾਂ ਅਤੇ ਬਾਲਗ਼ ਸਦੱਸਾਂ (ਨੀਤੀਆਂ ਵਿੱਚ ਸਾਰਿਆਂ ਦਾ ਸਵੈਸੇਵਕਾਂ ਵਜੋਂ ਹਵਾਲਾ ਦਿੱਤਾ ਜਾਂਦਾ ਹੈ), ਅਤੇ ਕਰਮਚਾਰੀਆਂ ਲਈ ਲਾਗੂ ਹੁੰਦੀ ਹੈ।
ਇਹ ਧਮਕੀ ਅਤੇ ਉਤਪੀੜਣ ਵਿਰੋਧੀ ਹੋਣ ਪ੍ਰਤੀ ਸਾਡੇ ਇਕਰਾਰ, ਸਵੈਸੇਵਕਾਂ ਅਤੇ ਸਟਾਫ਼ ਲਈ ਸਾਡੀਆਂ ਉਮੀਦਾਂ, ਅਤੇ Girlguiding ਕਿਵੇਂ ਧਮਕੀ ਅਤੇ ਉਤਪੀੜਣ ਦੇ ਮਾਮਲਿਆਂ ਦਾ ਪ੍ਰਬੰਧ ਕਰਦਾ ਹੈ ਅਤੇ ਇਹਨਾਂ ਲਈ ਪ੍ਰਤੀਕਿਰਿਆ ਕਰਦਾ ਹੈ, ਇਹ ਸਭ ਵਰਣਨ ਕਰਦੀ ਹੈ। 
ਸਵੈਸੇਵਕਾਂ ਨੂੰ ਧਮਕੀ ਅਤੇ ਉਤਪੀੜਣ ਵਿਰੋਧੀ ਕਾਰਜਵਿਧੀ ਦੇ ਨਾਲ ਹੀ ਇਸ ਨੀਤੀ ਨੂੰ ਪੜ੍ਹਣਾ ਚਾਹੀਦਾ ਹੈ। Girlguiding ਕਰਮਚਾਰੀਆਂ ਨੂੰ ਇੰਟ੍ਰਾਨੈੱਟ ਉੱਤੇ ਸਟਾਫ਼ ਕਾਰਜਵਿਧੀ ਦੀ ਵਰਤੋਂ ਕਰਨੀ ਚਾਹੀਦੀ ਹੈ।
ਇਸ ਨੀਤੀ ਵਿੱਚ ਵਰਤੀਆਂ ਪਰਿਭਾਸ਼ਾਵਾਂ
ਸਾਡੀ ਸ਼ਬਦਾਵਲੀ ਵਿੱਚ ਮੁੱਖ ਸ਼ਬਦਾਂ ਦੀਆਂ ਕੁਝ ਕੁ ਪਰਿਭਾਸ਼ਾਵਾਂ ਦਿੱਤੀਆਂ ਗਈਆਂ ਹਨ ਜੋ ਸਾਡੀਆਂ ਸਾਰੀਆਂ ਨੀਤੀਆਂ ਵਿੱਚ ਵਰਤੇ ਜਾਂਦੇ ਹਨ – ਇੱਕ ਨਜ਼ਰ ਮਾਰੋ।

· ਧਮਕਾਉਣਾ - ਸੋਚਿਆ-ਸਮਝਿਆ ਵਿਵਹਾਰ ਜਿਸ ਕਰਕੇ ਕਿਸੇ ਹੋਰ ਵਿਅਕਤੀ ਜਾਂ ਲੋਕਾਂ ਨੂੰ ਸਰੀਰਕ ਜਾਂ ਭਾਵਨਾਤਮਕ ਨੁਕਸਾਨ ਪਹੁੰਚਦਾ ਹੈ। ਇਹ, ਬੰਦ ਕਰਨ ਲਈ ਕਹੇ ਜਾਣ ‘ਤੇ ਵੀ, ਵਾਰ-ਵਾਰ ਹੁੰਦਾ ਹੈ।
· ਵਿਸ਼ੇਸ਼-ਗੁਣ – ਕਿਸੇ ਵਿਅਕਤੀ ਦੀ ਪਹਿਚਾਣ ਦੇ ਭਾਗ। ਸਮਾਨਤਾ ਅਧਿਨਿਯਮ 2010 ਕੁਝ ਵਿਸ਼ੇਸ਼-ਗੁਣਾਂ ਦੇ ਕਾਰਣ ਕਿਸੇ ਵਿਅਕਤੀ ਦੇ ਨਾਲ ਕੀਤੇ ਗਏ ਪੱਖਪਾਤ ਨੂੰ ਗੈਰ-ਕਾਨੂੰਨੀ ਬਣਾਉਂਦਾ ਹੈ। ਇਹਨਾਂ ਨੂੰ ਸੁਰੱਖਿਅਤ ਵਿਸ਼ੇਸ਼-ਗੁਣਾਂ ਵਜੋਂ ਜਾਣਿਆ ਜਾਂਦਾ ਹੈ।
· ਉਤਪੀੜਣ - ਅਣਚਾਹਿਆ ਵਿਵਹਾਰ ਜੋ ਕਿਸੇ ਵਿਅਕਤੀ ਨੂੰ ਅਪਮਾਨਜਨਕ ਲੱਗਦਾ ਹੈ, ਉਸ ਨੂੰ ਭੈਭੀਤ ਜਾਂ ਜਲੀਲ ਮਹਿਸੂਸ ਕਰਾਉਂਦਾ ਹੈ, ਜਾਂ ਵੈਰੀ ਜਾਂ ਬੇਇੱਜ਼ਤੀ ਵਾਲਾ ਮਾਹੌਲ ਪੈਦਾ ਕਰਦਾ ਹੈ।
· ਅਣਉਚਿਤ ਵਿਵਹਾਰ – ਇਸ ਵਿੱਚ ਧਮਕਾਉਣ ਅਤੇ ਉਤਪੀੜਣ ਜਿਹਾ ਹਾਨੀਕਾਰਕ ਵਿਵਹਾਰ, ਅਸੁਰੱਖਿਅਤ ਵਿਵਹਾਰ ਦੇ ਨਾਲ-ਨਾਲ ਅਜਿਹਾ ਵਿਵਹਾਰ ਸ਼ਾਮਲ ਹੈ ਜੋ ਕਿਸੇ ਗਤੀਵਿਧੀ ਜਾਂ ਹੋਰ ਲੋਕਾਂ ਲਈ ਵਿਨਾਸ਼ਕਾਰੀ ਹੈ। ਸਬੰਧ-ਸੂਚਕ ਵਿਵਾਦ ਨੂੰ ਅਣਉਚਿਤ ਵਿਵਹਾਰ ਨਹੀਂ ਮੰਨਿਆ ਜਾਂਦਾ ਹੈ, ਜਦੋਂ ਤਕ ਇਹ ਨਿਰੰਤਰ ਨਾ ਹੋਵੇ ਅਤੇ ਸੁਲਝਾਇਆ ਨਾ ਜਾ ਸਕਦਾ ਹੋਵੇ।
· ਸਬੰਧ-ਸੂਚਕ ਵਿਵਾਦ – ਵਿਵਾਦ, ਜੋ ਧਮਕੀ ਜਾਂ ਉਤਪੀੜਣ ਦੀਆਂ ਪਰਿਭਾਸ਼ਾਵਾਂ ਦੇ ਅਨੁਕੂਲ ਨਹੀਂ ਹੁੰਦਾ ਹੈ, ਅਤੇ ਅਕਸਰ ਅਚਾਨਕ ਜਾਂ ਬਗੈਰ ਸੋਚੇ ਸਮਝੇ ਹੁੰਦਾ ਹੈ। ਇਹ ਵੱਖ-ਵੱਖ ਸ਼ਖਸੀਅਤਾਂ ਦੇ ਆਪਸ ਵਿੱਚ ਮਤਭੇਦਾਂ ਕਰਕੇ ਜਾਂ ਤਣਾਅ ਪੈਦਾ ਕਰਨ ਵਾਲੀਆਂ ਕਈ ਘਟਨਾਵਾਂ ਕਰਕੇ ਭੜਕ ਸਕਦਾ ਹੈ।  
· ਕਨੂੰਨੀ ਏਜੰਸੀਆਂ – ਇਸ ਵਿੱਚ ਪੁਲਿਸ, ਬੱਚਿਆਂ ਦੀ ਸਮਾਜਕ ਦੇਖਭਾਲ, ਅਤੇ ਮਨੋਨੀਤ ਅਧਿਕਾਰੀ (ਲੋਕਲ ਅਥਾਰਿਟੀ ਦੇ ਮਨੋਨੀਤ ਅਧਿਕਾਰੀਆਂ ਸਮੇਤ) ਅਤੇ ਇੱਕ ਤੋਂ ਜ਼ਿਆਦਾ ਏਜੰਸੀ ਵਾਲੇ ਸੁਰੱਖਿਆ-ਪ੍ਰਬੰਧ ਕਰਨ ਸਬੰਧੀ ਹੱਬ ਸ਼ਾਮਲ ਹਨ।

ਧਮਕੀ ਅਤੇ ਉਤਪੀੜਣ ਵਿਰੋਧੀ ਲਈ Girlguiding ਦਾ ਇਕਰਾਰ
Girlguiding ਸਾਰਿਆਂ ਲਈ ਸੁਰੱਖਿਅਤ ਅਤੇ ਸੁਆਗਤੀ ਮਾਹੌਲ ਪ੍ਰਦਾਨ ਕਰਨ ਲਈ ਵਚਨਬੱਧ ਹੈ। ਸਵੈਸੇਵਕਾਂ ਜਾਂ ਸਟਾਫ਼ ਦੁਆਰਾ ਜਾਂ ਇਹਨਾਂ ਨੂੰ ਦਿੱਤੀ ਗਈ ਧਮਕੀ ਜਾਂ ਉਤਪੀੜਣ ਸਵੀਕਾਰ ਨਹੀਂ ਕੀਤਾ ਜਾਂਦਾ ਹੈ। ਅਸੀਂ ਧਮਕੀ ਅਤੇ ਉਤਪੀੜਣ ਲਈ ਜ਼ੀਰੋ ਟੋਲਰੈਂਸ (ਬਿਲਕੁਲ ਵੀ ਸਹਿਣ ਨਾ ਕਰਨ) ਦਾ ਦ੍ਰਿਸ਼ਟੀਕੋਣ ਨਿਰਧਾਰਤ ਕਰਦੇ ਹਾਂ। ਇਸਦਾ ਮਤਲਬ ਹੈ ਕਿ ਅਸੀਂ ਹਰ ਚਿੰਤਾ ਨੂੰ ਗੰਭੀਰਤਾ ਨਾਲ ਲੈਂਦੇ ਹਾਂ, ਭਾਵੇਂ ਇਸਦੀ ਰਿਪੋਰਟ ਕੋਈ ਵੀ ਕਰਦਾ ਹੋਵੇ, ਜਾਂ ਭਾਵੇਂ ਕਿਸੇ ਦੀ ਵੀ ਰਿਪੋਰਟ ਕੀਤੀ ਜਾ ਰਹੀ ਹੋਵੇ। ਇਸ ਵਿੱਚ ਲਿੰਗਕ ਉਤਪੀੜਣ ਸ਼ਾਮਲ ਹੈ। 
ਅਸੀਂ ਸਮਝਦੇ ਹਾਂ ਕਿ ਧਮਕਾਉਣ ਦੇ ਕੁਝ ਮਾਮਲਿਆਂ ਵਿੱਚ ਧਮਕਾਉਣ ਵਾਲੇ ਅਤੇ ਧਮਕਾਏ ਜਾ ਰਹੇ ਵਿਅਕਤੀ ਦੇ ਵਿੱਚਕਾਰ, ਤਾਕਤ ਦਾ ਅਸੰਤੁਲਣ, ਜਾਂ ਤਾਕਤ ਦਾ ਗਿਆਤ ਅਸੰਤੁਲਣ ਸ਼ਾਮਲ ਹੋ ਸਕਦਾ ਹੈ। 
ਅਸੀਂ ਵੱਖ-ਵੱਖ ਅਨੁਭਵਾਂ ਅਤੇ ਵਿਸ਼ੇਸ਼-ਗੁਣਾਂ ਦੀ ਕਦਰ ਕਰਨ ਅਤੇ ਉਹਨਾਂ ਨੂੰ ਸਨਮਾਨ ਦੇਣ ਲਈ ਵਚਨਬੱਧ ਹਾਂ। ਸਾਡੀ ਸਮਾਨਤਾ ਅਤੇ ਵਿਭਿੰਨਤਾ ਨੀਤੀ ਦੁਆਰਾ ਰੱਖਿਅਤ ਕਿਸੇ ਵਿਸ਼ੇਸ਼-ਗੁਣ ਕਾਰਣ ਕਿਸੇ ਵਿਅਕਤੀ ਦੇ ਨਾਲ ਕੀਤਾ ਗਿਆ ਉਤਪੀੜਣ ਇਸ ਨੀਤੀ ਅਤੇ ਸਾਡੀ ਸਮਾਨਤਾ ਅਤੇ ਵਿਭਿੰਨਤਾ ਨੀਤੀ ਦੋਹਾਂ ਦਾ ਉਲੰਘਣ ਹੈ। 
ਜਦਕਿ ਇਹ ਨੀਤੀ ਛੋਟੇ ਸਦੱਸਾਂ ਜਾਂ ਉਹਨਾਂ ਦੇ ਮਾਤਾ-ਪਿਤਾ ਜਾਂ ਦੇਖਭਾਲਕਰਤਾਵਾਂ ਲਈ ਲਾਗੂ ਨਹੀਂ ਹੁੰਦੀ ਹੈ, ਅਸੀਂ ਸਮਝਦੇ ਹਾਂ ਕਿ ਸਾਡੇ ਸਵੈਸੇਵਕਾਂ ਨੂੰ ਧਮਕੀ, ਉਤਪੀੜਣ, ਸਬੰਧ-ਸੂਚਕ ਵਿਵਾਦ, ਅਤੇ ਛੋਟੇ ਸਦੱਸਾਂ ਤੋਂ ਅਤੇ ਇਹਨਾਂ ਦੇ ਵਿੱਚਕਾਰ, ਜਾਂ ਉਹਨਾਂ ਦੇ ਮਾਤਾ-ਪਿਤਾ ਜਾਂ ਦੇਖਭਾਲਕਰਤਾਵਾਂ ਤੋਂ ਧਮਕੀ, ਉਤਪੀੜਣ, ਸਬੰਧ-ਸੂਚਕ ਵਿਵਾਦ, ਅਤੇ ਅਣਉਚਿਤ ਵਿਵਹਾਰ ਦੀਆਂ ਚਿੰਤਾਵਾਂ ਜਾਂ ਮਾਮਲਿਆਂ ਲਈ ਪ੍ਰਤੀਕਿਰਿਆ ਕਰਨੀ ਪੈ ਸਕਦੀ ਹੈ। ਇਹ ਦੇਖਣ ਲਈ ਕਿ ਸਵੈਸੇਵਕਾਂ ਨੂੰ ਇਹਨਾਂ ਲਈ ਪ੍ਰਤੀਕਿਰਿਆ ਕਿਵੇਂ ਕਰਨੀ ਚਾਹੀਦੀ ਹੈ, ਕਿਰਪਾ ਕਰਕੇ ਸਾਡੀ ਧਮਕੀ ਅਤੇ ਉਤਪੀੜਣ ਵਿਰੋਧੀ ਕਾਰਜਵਿਧੀ ਦੇਖੋ।
ਬੱਚਿਆਂ ਨੂੰ ਧਮਕਾਉਣਾ ਜਾਂ ਉਹਨਾਂ ਨਾਲ ਕੀਤੇ ਉਤਪੀੜਣ ਨੂੰ ਬਚਾਅ-ਪ੍ਰਬੰਧ ਕਰਨ ਸਬੰਧੀ ਚਿੰਤਾ ਮੰਨਿਆ ਜਾਂਦਾ ਹੈ ਅਤੇ ਇਸ ਨਾਲ ਇਸੇ ਤਰ੍ਹਾਂ ਵਿਵਹਾਰ ਕੀਤਾ ਜਾਵੇਗਾ।
ਅਪੇਖਿਆਵਾਂ
ਸਾਰੇ ਸਵੈਸੇਵਕਾਂ ਅਤੇ ਸਟਾਫ਼ ਲਈ ਹੇਠ ਲਿਖਿਆ ਕਰਨਾ ਲਾਜ਼ਮੀ ਹੈ:
· ਧਮਕੀ ਜਾਂ ਉਤਪੀੜਣ ਬਾਰੇ ਕਿਸੇ ਚਿੰਤਾਵਾਂ ਦੀ ਰਿਪੋਰਟ ਕਰੋ। ਸਵੈਸੇਵਕਾਂ ਨੂੰ ਸ਼ਿਕਾਇਤਾਂ ਅਤੇ ਅਨੁਪਾਲਣ ਟੀਮ ਨੂੰ ਚਿੰਤਾਵਾਂ ਦੀ ਰਿਪੋਰਟ ਕਰਨੀ ਚਾਹੀਦੀ ਹੈ। ਸਟਾਫ਼ ਲਈ ਆਪਣੇ ਮੈਨੇਜਰ ਜਾਂ ਮਨੁੱਖੀ ਸੰਸਾਧਨ ਨੂੰ ਚਿੰਤਾਵਾਂ ਦੀ ਰਿਪੋਰਟ ਕਰਨਾ ਲਾਜ਼ਮੀ ਹੈ। 
· ਜੇ ਤੁਹਾਡੀ ਚਿੰਤਾ ਦਾ ਵਿਸ਼ਾ ਕਿਸੇ ਬੱਚੇ ਨੂੰ ਲਗਾਈ ਗਈ ਧਮਕੀ ਜਾਂ ਉਸ ਨਾਲ ਕੀਤਾ ਗਿਆ ਉਤਪੀੜਣ ਹੈ, ਤਾਂ ਕਿਰਪਾ ਕਰਕੇ ਵਧੇਰੀ ਜਾਣਕਾਰੀ ਲਈ ਸਾਡੀ ਸੁਰੱਖਿਆ-ਪ੍ਰਬੰਧ ਕਰਨ ਸਬੰਧੀ ਨੀਤੀ ਅਤੇ ਕਾਰਜਵਿਧੀ ਨੂੰ ਦੇਖੋ। 
· ਸਾਡੇ ਅਸੂਲਾਂ ਦੇ ਅਨੁਸਾਰ ਸਮਾਵੇਸ਼ੀ ਵਿਵਹਾਰ ਨੂੰ ਵਧਾਵਾ ਦਿਓ ਅਤੇ ਉਹਨਾਂ ਨੂੰ ਚੁਣੌਤੀ ਦਿਓ ਜੋ ਅਜਿਹਾ ਨਹੀਂ ਕਰਦੇ ਹਨ, ਜੇਕਰ ਤੁਸੀਂ ਅਜਿਹਾ ਕਰਨਾ ਸੁਰੱਖਿਅਤ ਮਹਿਸੂਸ ਕਰਦੇ ਹੋ। 
· ਹਰ ਕਿਸੇ ਨਾਲ ਮਾਣ ਅਤੇ ਇੱਜ਼ਤ ਨਾਲ ਪੇਸ਼ ਆਓ ਅਤੇ ਸਾਡੀ ਸਮਾਨਤਾ ਅਤੇ ਵਿਭਿੰਨਤਾ ਨੀਤੀ ਦਾ ਪਾਲਣ ਕਰੋ।
· ਅਸਰਦਾਰ ਸੁਰੱਖਿਆ-ਪ੍ਰਬੰਧ ਕਰਨ ਸਬੰਧੀ ਵਿਵਹਾਰ ਦਾ ਪਾਲਣ ਕਰੋ।
· ਅਜਿਹੇ ਵਿਵਹਾਰ ਬਾਰੇ ਸਚੇਤ ਰਹੋ ਜੋ ਸੰਭਵ ਤੌਰ ‘ਤੇ ਧਮਕੀ ਜਾਂ ਉਤਪੀੜਣ ਦਾ ਸੁਝਾਅ ਦਿੰਦਾ ਹੈ, ਤਾਂ ਜੋ ਚਿੰਤਾਵਾਂ ਦੀ ਪਛਾਣ ਕਰਨ ਲਈ ਤੁਹਾਡੀ ਮਦਦ ਕੀਤੀ ਜਾਵੇ।
· ਸਬੰਧ-ਸੂਚਕ ਵਿਵਾਦ ਦੀਆਂ ਘਟਨਾਵਾਂ ਲਈ ਸਥਾਨਕ ਤੌਰ ‘ਤੇ ਪ੍ਰਤੀਕਿਰਿਆ ਦਿਓ। ਜੇ ਤੁਹਾਨੂੰ ਲੋੜ ਹੋਵੇ ਤਾਂ ਸਥਾਨਕ ਕਮਿਸ਼ਨਰ ਮਦਦ ਕਰ ਸਕਦੇ ਹਨ।
· ਕਿਸੇ ਵੀ ਘਟਨਾਵਾਂ ਨਾਲ ਸਮੇਂ ਸਿਰ ਅਤੇ ਪਾਰਦਰਸ਼ਕ ਢੰਗ ਨਾਲ ਨਿਪਟੋ।

Girlguiding ਕਿਵੇਂ ਧਮਕੀ ਅਤੇ ਉਤਪੀੜਣ ਦੇ ਮਾਮਲਿਆਂ ਦਾ ਪ੍ਰਬੰਧ ਕਰਦਾ ਅਤੇ ਇਹਨਾਂ ਲਈ ਪ੍ਰਤੀਕਿਰਿਆ ਕਰਦਾ ਹੈ 
· ਅਸੀਂ ਸਾਰੀਆਂ ਧਮਕੀ ਅਤੇ ਉਤਪੀੜਣ ਸਬੰਧੀ ਚਿੰਤਾਵਾਂ ਨੂੰ ਗੰਭੀਰਤਾ ਨਾਲ ਲੈਂਦੇ ਹਾਂ। ਜੇ ਤੁਹਾਨੂੰ ਪੱਕਾ ਨਹੀਂ ਪਤਾ ਹੈ ਕਿ ਕੋਈ ਕਾਰਵਾਈ ਧਮਕੀ ਹੈ ਜਾਂ ਉਤਪੀੜਣ, ਜਾਂ ਬਸ ਕੁਝ ਮਦਦ ਚਾਹੀਦੀ ਹੈ, ਤਾਂ ਸੰਪਰਕ ਕਰੋ। ਸ਼ਿਕਾਇਤਾਂ ਅਤੇ ਅਨੁਪਾਲਣ ਦੀ ਟੀਮ ਸਾਰੀਆਂ ਚਿੰਤਾਵਾਂ ਦੀ ਸਮੀਖਿਆ ਕਰਦੀ ਹੈ, ਅਤੇ ਫੈਸਲਾ ਲੈਂਦੀ ਹੈ ਕਿ ਕਿਹੜੀ HQ ਟੀਮ ਇਹਨਾਂ ਦਾ ਨਿਪਟਾਨ ਕਰਨ ਲਈ ਸਭ ਤੋਂ ਵੱਧ ਢੁੱਕਵੀਂ ਹੈ। ਜੇ ਚਿੰਤਾ ਕਿਸੇ ਰੱਖਿਅਤ ਵਿਸ਼ੇਸ਼-ਗੁਣਾਂ ਨਾਲ ਜੁੜੀ ਹੈ, ਤਾਂ ਸਮਾਵੇਸ਼ੀ ਟੀਮ ਨੂੰ ਸੂਚਨਾ ਦਿੱਤੀ ਜਾਵੇਗੀ ਅਤੇ ਉਹ ਕੀਤੀਆਂ ਜਾਣ ਵਾਲੀਆਂ ਕਾਰਵਾਈਆਂ ਉੱਤੇ ਸਲਾਹ ਦੇ ਸਕਦੀ ਹੈ।
· ਸਾਡਾ ਆਪਣੇ ਸਵੈਸੇਵਕਾਂ ਦਾ ਧਿਆਨ ਰੱਖਣ ਦਾ ਫਰਜ਼ ਬਣਦਾ ਹੈ। ਜੇ ਕੋਈ ਸਵੈਸੇਵਕ ਕਿਸੇ ਛੋਟੇ ਸਦੱਸ ਦੇ ਮਾਤਾ-ਪਿਤਾ ਜਾਂ ਦੇਖਭਾਲਕਰਤਾ ਵਲੋਂ ਧਮਕੀ, ਉਤਪੀੜਣ, ਜਾਂ ਕਿਸੇ ਹੋਰ ਅਣ-ਉਚਿਤ ਵਿਵਹਾਰ ਦਾ ਅਨੁਭਵ ਕਰਦਾ ਹੈ, ਤਾਂ ਇਸਦੇ ਨਤੀਜੇ ਵਜੋਂ ਛੋਟੇ ਸਦੱਸ ਦੀ ਸਦੱਸਤਾ ਨੂੰ ਖਤਮ ਕੀਤਾ ਜਾ ਸਕਦਾ ਹੈ।
· ਅਸੀਂ ਆਪਣੀ ਛਾਣਬੀਣ ਕਾਰਜਵਿਧੀ ਦੇ ਮੁਤਾਬਕ ਸਵੈਸੇਵਕਾਂ ਬਾਰੇ ਚਿੰਤਾਵਾਂ ਦੀ ਛਾਣਬੀਣ ਕਰਦੇ ਹਾਂ। ਜੇਕਰ ਕਿਸੇ ਕਨੂੰਨੀ ਏਜੰਸੀ ਨੂੰ ਧਮਕੀ ਜਾਂ ਉਤਪੀੜਣ ਬਾਰੇ ਕਿਸੇ ਰਿਪੋਰਟ ਦਾ ਹਵਾਲਾ ਦੇਣ ਦੀ ਲੋੜ ਹੋਵੇ, ਤਾਂ ਅਸੀਂ ਸਾਡੀ ਸੁਰੱਖਿਆ-ਪ੍ਰਬੰਧ ਕਰਨ ਸਬੰਧੀ ਨੀਤੀ ਅਤੇ ਕਾਰਜਵਿਧੀ ਦੇ ਮੁਤਾਬਕ ਮਾਮਲੇ ਦਾ ਪ੍ਰਬੰਧ ਕਰਾਂਗੇ। ਅਸੀਂ ਹਰ ਚੀਜ਼ ਨੂੰ ਗੁਪਤ ਰੱਖਣ ਦੇ ਯੋਗ ਨਹੀਂ ਹੋ ਸਕਦੇ, ਉਦਾਹਰਣ ਲਈ, ਜੇਕਰ ਕਿਸੇ ਦੀ ਸੁਰੱਖਿਆ ਬਾਰੇ ਚਿੰਤਾਵਾਂ ਹਨ। ਪਰ ਅਸੀਂ ਤੁਹਾਡੀ ਚਿੰਤਾ ਦੇ ਵੇਰਵੇ ਸਿਰਫ਼ ਉਹਨਾਂ ਲੋਕਾਂ ਨਾਲ ਸਾਂਝੇ ਕਰਾਂਗੇ ਜਿਹਨਾਂ ਨੂੰ ਜਾਣਨ ਦੀ ਲੋੜ ਹੈ।
· ਬਾਲਗ਼ ਸਵੈਸੇਵਕਾਂ ਦੁਆਰਾ ਇਸ ਨੀਤੀ ਦੇ ਉਲੰਘਣਾਂ ਦਾ ਪ੍ਰਬੰਧ ਬਾਲਗ਼ ਸਵੈਸੇਵਕਾਂ ਬਾਰੇ ਚਿੰਤਾਵਾਂ ਦਾ ਪ੍ਰਬੰਧ ਕਰਨ ਸਬੰਧੀ ਨੀਤੀ ਅਤੇ ਕਾਰਜਵਿਧੀ ਦੇ ਤਹਿਤ ਕੀਤਾ ਜਾਵੇਗਾ। ਸਟਾਫ਼ ਦੇ ਉਲੰਘਣਾ ਦਾ ਪ੍ਰਬੰਧ ਸਬੰਧਤ ਮਨੁੱਖੀ ਸੰਸਾਧਨਾਂ ਦੀ ਨੀਤੀ ਅਤੇ/ਜਾਂ ਕਾਰਜਵਿਧੀ ਦੇ ਅਨੁਸਾਰ ਕੀਤਾ ਜਾਵੇਗਾ।
· ਅਸੀਂ ਸਮਝਦੇ ਹਾਂ ਕਿ ਸੰਭਵ ਧਮਕੀ ਜਾਂ ਉਤਪੀੜਣ ਦੀ ਰਿਪੋਰਟ ਕਰਨਾ ਮੁਸ਼ਕਲ ਜਾਂ ਅਸੁਖਾਵਾਂ ਹੋ ਸਕਦਾ ਹੈ। ਸਾਡੀ ਸਾਡੀ ਵ੍ਹਿੱਸਲਬਲੋਇੰਗ ਨੀਤੀ ਅਤੇ ਕਾਰਜਵਿਧੀਆਂ ਗ਼ਲਤ ਕੰਮਾਂ ਦੀ ਰਿਪੋਰਟ ਕਰਨ ਲਈ ਸੁਰੱਖਿਅਤ ਅਤੇ ਆਤਮ-ਵਿਸ਼ਵਾਸੀ ਮਹਿਸੂਸ ਕਰਨ ਲਈ Girlguiding ਵਿੱਚ ਹਰ ਵਿਅਕਤੀ ਦਾ ਸਮਰਥਨ ਕਰਦੀ ਹੈ।


ਬਦਲਾਵ ਲੌਗ
ਅਪ੍ਰੈਲ 2025 – ਅੱਪਡੇਟ ਕੀਤਾ ਗਿਆ ਸੰਸਕਰਣ ਪ੍ਰਕਾਸ਼ਿਤ ਹੋਇਆ। ਨੀਤੀ ਨੂੰ ਦੁਬਾਰਾ ਸਰੂਪ ਦਿੱਤਾ ਗਿਆ ਹੈ। ਬਾਲਗ਼ ਨੂੰ ਧਮਕਾਉਣ ਜਾਂ ਉਹਨਾਂ ਨਾਲ ਕੀਤੇ ਉਤਪੀੜਣ ਦੀ ਰਿਪੋਰਟ ਸ਼ਿਕਾਇਤਾਂ ਅਤੇ ਅਨੁਪਾਲਣ ਟੀਮ ਨੂੰ ਕਰਨਾ ਲਾਜ਼ਮੀ ਹੈ। ਬੱਚਿਆਂ ਨੂੰ ਧਮਕਾਉਣ ਜਾਂ ਉਹਨਾਂ ਨਾਲ ਕੀਤੇ ਉਤਪੀੜਣ ਦੀ ਰਿਪੋਰਟ ਸਾਡੀ ਸੁਰੱਖਿਆ-ਪ੍ਰਬੰਧ ਕਰਨ ਸਬੰਧੀ ਨੀਤੀ ਅਤੇ ਕਾਰਜਵਿਧੀ ਦੀ ਵਰਤੋਂ ਕਰਕੇ ਸੁਰੱਖਿਆ-ਪ੍ਰਬੰਧ ਸਬੰਧੀ ਟੀਮ ਨੂੰ ਕਰਨਾ ਲਾਜ਼ਮੀ ਹੈ। ਕਮਿਸ਼ਨਰ ਸਬੰਧ-ਸੂਚਕ ਵਿਵਾਦ ਦਾ ਸਥਾਨਕ ਤੌਰ ‘ਤੇ ਪ੍ਰਬੰਧ ਕਰਨ ਲਈ ਤੁਹਾਡਾ ਸਮਰਥਨ ਕਰ ਸਕਦੇ ਹਨ। 


